
ABSTRAK 

Kajian ini dijalankan untuk memetakan dan menilai paras hingar di kawasan 500m 

radius dari Stesen lanakuasa Melawa yang terdiri daripada SESB Sdn. Bhd. dan ARL 

Tenaga Sdn. Bhd. Di samping itu, pengauditan impak hingar juga dijalankan dengan 

membandingkan dengan ramalan impak hingar yang dibuat dalam dua kajian EIA 

yang terdahulu. Pengukuran paras hingar dengan meter aras bunyi (SLM) dilakukan 

secara rawak di beberapa stesen yang berada di sekitar stesen janakuasa berkenaan 

dengan menggunakan Global Positioning System (GPS) untuk menentukan koordinat 

setiap stesen. Berdasarkan paras hingar yang dicatat pada setiap stesen, pemetaan nilai 

hingar di sekitar stesen janakuasa dilakukan. Hasil k~jian mendapati paras hingar Leq 

adalah antara 60.4 dB(A) hingga 97.2 dB(A) dengan frekuensi sebanyak 37.5 % bagi 

julat hingar yang melebihi 65 dB(A). Manakala frekuensi hingar Lmax dan Lmin yang 

melebihi 65 dB(A) adalah masing-masing 60.7 % dan 34.5 %. Paras hingar dalam 

kajian ini (60.4-97.2 dB (A)) juga didapati menunjukkan perbezaan yang ketara 

dengan ranlalan hingar yang dibuat dalam laporan EIA SESB Sdn. Bhd. (52-67 dB(A)) 

dan ARL Tenaga Sdn. Bhd (45-65 dB (A)) yang terdahulu. Paras hingar yang diukur di 

beberapa kawasan di sempadan stesen janakuasa juga didapati melebihi paras piawai 

(65dB(A)) yang ditetapkan oleh labatan Alam Sekitar. 

NOISE POLLUTION AT MELA WA POWER STATION 

ABSTRACT 

This study was carried out to map and measure the noise levels at Melawa Power 

Station comprises Sabah Electricity Sdn.Bhd (SESB) and ARL Tenaga Sdn.Bhd (ARL) 

at a number of points within 500 meters radius from the power station. Impact 

auditing on the noise emission was also conducted against the predicted noise in the 

two previous EIA studies. The measurements were carried out using sound level meter 

(SLM) and the exact location of each point has been determined using Global 

Positioning System (GPS). Based on the noise level recorded at each point station, the 

noise map at the power station has been established. In this study the noise range was 

between 60.4 dB(A)-97.2 dB(A) and the frequency of Leq level which exceed 65 dB(A) 

was 37.5 %. The frequency of Lmax and Lmin were 60.7 % dan 34.5 % respectively. The 

noise level in this study has shown significance difference with the prediction in the 

two previous EIA studies (SESB Sdn. Bhd. (52-67 dB (A)) and ARL Tenaga Sdn. Bhd 

(45-65 dB(A))). The noise level at some points along the boundary have exceeded the 

Department Of Environment Guideline (65 dB(A)). 

BAB1 

PENGENALAN 

1.1 Pendahuluan 

Istilah pencemaran adalah satu perkataan yang biasa didengar atau dilihat dalam 

kehidupan seharian yang kita lalui sekarang ini. Pencemaran merupakan istilah yang 

digunakan untuk merujuk kepada penurunan kualiti persekitaran. Secara umum, 

pencemaran boleh digolongkan kepada tiga kategori, iaitu pencemaran air, 

pencemaran udara dan pencemaran bunyi . Adakah pencemaran menandakan kemajuan 

dan perkembangan tamadun manusia? Jawapannya adalah ya. Tidak dapat dinafikan 

bahawa pencemaran yang wujud pada masa sekarang adalah kesan daripada 

pembangunan dunia. Walau bagaimanapun, kita tidak boleh menggolongkan kesemua 

jenis pencemaran ini sebagai kesan daripada pembangunan, pada mana sememangnya 

terdapat pencemaran yang merupakan kesan daripada fenomena semulajadi. 

1.1.1 Pencemaran udara 

Pencemaran udara merujuk kepada sebarang pencemaran yang berlaku di atmosfera 

kita. Pencemaran ini menjadi salah satu faktor kematian di sesetengah negara 

terutamanya di negara dunia ketiga seperti China, Mexico dan Hungary. Antara 

negara-negara ini, Mexico merupakan salah sebuah negara yang mempunyai masalah 

pencemaran udara yang paling serius di dunia. Negara China pula terkenal dengan 

"batuk Beijing", pada mana masalah batuk merebak dengan luas di kalangan 

penduduknya disebabkan oleh asap daripada penggunaan arang batu yang ban yak 

sebagai bahan api. Di negara yang maju seperti Amerika, Los Angeles merupakan 

bandaraya yang paling tercemar yang menyebabkan berjuta-juta penduduknya 

terdedah kepada penyakit peparu. Kesemua masalah ini adaJah disumbangkan oJeh 

pembebasan asap daTi industri dan pengangkutan ( Botkin and Keller, 2000). 

Bahan-bahan pencemar udara termasuk]ah sulfur dioksida, nitrogen oksida, 

karbon monosida, pengoksida fotokimia, hidrokarbon, hidrogen sulfida, hidrogen 

fluorida dan gas-gas pencemar yang lain. Gas-gas ini berpotensi menyumbang kepada 

kejadian hujan berasid yang akan membawa kepada kerosakan bangunan, kematian 

hidupan akuatik dan penyakit kulit kepada manusia apabila gas-gas ini terlarut dalam 

air hujan. 

Salah satu daripada pencemaran semulajadi yang berlaku di persekitaran kita 

adalah peletusan gunung berapi yang membebaskan jumlah debu dan gas-gas 

pencemar ke atmosfera. Contoh fenomena yang jelas memaparkan pencemaran ini 

adalah peletusan Gunung Pinatubo di Filipina pada tahlln 1991 (Botkin and Keller, 

2000). 

1.1.2 Pencemaran air 

Bahan pencemar air mempunyai lingkungan yang luas meliputi pelbagai jenis bahan 

seperti logam berat, isotop bahan radioaktif yang teltentu, bakteria kolifom, fosforus, 

nitrogen, minyak dan sebagainya. Penggunaan intensif air pada hari ini adalah untuk 

kegunaan pertanian, proses industri dan bekalan domestik. Bekalan air untuk 

kegunaan domestik haruslah bebas daripada bahan yang boleh membahayakan 

kesihatan pengguna seperti racun serangga, patogen, bakteria dan logam berat. 

Mengikut Botkin and Keller (2000), contoh kejadian paling serius yang terjadi 

disebabkan oleh bakteria berlaku pada tahun 1993 di Milwaukee, Wisconsin. 

Satu contoh pencemaran yang disebabkan oleh kandungan nutrien berlebihan 

dalam air adalah fen omena eutrofikasi yang terjadi akibat bekalan fosforus yang 

berlebihan dalam air kolam. Fosforus ini bertindak menggalakkan pertumbuhan alga 

dan bakteria biru-hijau (blue-green bacteria). Populasi yang tidak terkawal ini 

menyebabkan berJapis-lapis alga dan bakteria menjadi semakin tebal sehingga lapisan 

atas meneduh lapisan yang bawah. lni menyebabkan lapisan alga dan bakteria yang 

terletak di bawah tidak mendapat bekalan cahaya yang mencukupi, seterusnya mati. 

Alga dan bakteria yang mati ini menjadi sumber makanan untuk bakteria yang lain 

seterusnya menggalakkan pertumbuhan bakteria-bakteria ini. Bakteria-bakteria ini 

akan mengguna oksigen dalam air dan menjadikan bekalan oksigen dalam air semakin 

berkurangan. Ini menyebabkan hidupan akuatik yang lain ter tanlanya ikan 

kckurangan oksigen dan mati. lkan, alga dan bakteria yang mati terapung di atas 

permukaan air seterusnya menjadi gumpalan yang busuk dan angin akan meniupkan 

gumpalan ini ke tebing. Contoh pencemaran fosforus ini terjadi di Medical 

Lake, Washington di mana kolam ini "mati" akibat eutrofikasi yang serius (Botkin and 

Keller, 2000). 

1.1.3 Pencemaran hingar 

Hingar adalah salah satu hukuman akibat pembangunan yang wujud secara 

berterusan sejak berpuluh-puluh tahun dahulu terutamanya selepas kehadiran peJbagai 

jenis mesin dan kenderaan yang berfungsi untuk memudahkan kehidupan manusia. 

Hingar telah menjadi satu masalah persekitaran di semua negara industri. Laporan 

Organization for Economic Cooperation and Development pada tahun 1986 telah 

menyatakan bahawa 130 million penduduk dalam negara-negara ahli adalah terdedah 

kepada paras Leq bunyi yang melebihi 65 dBA (Garcia, 1997). Telah dianggarkan 

bahawa 2.5 juta pekerja industri Amerika terdedah kepada paras hingar yang 

berbahaya dan l3.5 juta penduduk yang terdedah pada paras berbahaya yang berpunca 

dari pengangkutan. Dalam jumlah mangsa yang terdedah ini, lebih daripada separuh 

daripadanya adalah diancam oleh hingar pesawat udara. Walaupun rangka terhadap 

hingar adalah kasar, akan tetapi masalahnya adalah luas merangkumi pelbagai 

masalah kesihatan manusia termasuklah masalah fizikal, minda dan jiwa (The 

Conservation Foundation, 1980). 

Oi Malaysia, kajian yang dilakukan menunjukkan orang ramai yang tinggal di 

kawasan bandar lebih terdedah kepada paras bunyi melebihi 65 BA berbanding 

kawasan luar bandar ( Jabatan Alam Sekitar, 1996). Pelbagai program pcngawasan 

bunyi bising telah ditumpukan terhadap aktiviti operasi sistem transit ringan (LRT) 

dan aktiviti trafik ja\an raya berdasarkan aduan dari orang ramai. Punca utama ad uan 

bunyi bising ini adalah dari kesesakan lalulintas, kawasan perindustrian dan aktiviti 

pembangunan ( labatan Alarn Sekitar, 1997). 

1.2 OBJEKTIF KAJIAN 

Kajian terhadap tahap hingar di stesen janakuasa ini mempunyai tiga objektif yang 

utarna iaitu: 

1. Mengukur, memeta dan menganalisis hingar di sekitar 500 m radius stesen 

janakuasa. 

11. Menjalankan pengauditan penilaian terhadap paras hingar dengan 

membandingkan paras hingar yang diramal dalam dua laporan EIA 

(Environmental Impact Assessment) terdahulu. 

111. Mengkaji pematuhan paras hingar dengan paras piawai labatan A1am Sekitar 

(JAS). 

BAB2 

ULASANPERPUSTAKAAN 

2.1 Pendahuluan 

Dalam definisi yang lebih meluas, gelombang bunyi boleh dikenali sebagai sebarang 

gangguan yang berpropagasi dalam sesuatu medium elastik, yang boleh jadi sesuatu 

gas, cecair ataupun pepejal. Gelombang ultrasonik, sonik dan infrasonik adalah 

tergolong dalam penjeJasan ini (Beranek, 1992). Kesemua gelombang bunyi yang 

dibincangkan di sini adalah gelombang sonik, iaitu jenis gelombang bunyi yang boleh 

diterima oleh julat pendengaran manusia. 

Menurut Harris, bunyi boleh didefinisikan sebagai sebarang variasi tekanan 

yang boleh dikesan oleh telinga manusia. Bergantung kepada medium, bunyi 

menyebar pada kelajuan yang berbeza. Dalam udara, bunyi menyebar pada kelajuan 

340 mIs, manakala dalam air dan pepejal, penyebaran tersebut adalah jauh lebih hebat, 

iaitu mencapai kelajuan 1500 m/s dalam air dan 5000 rn/s dalam besi. Berbanding 

dengan tekanan statik udara (lOs Pa), variasi tekanan bunyi yang dapat didengar 

adalah sangat kecil beljulat dari 20 ~Pa ( 20 x 10-6 Pa ) kepada 100 Pa. Nisbah antara 

dua nilai ini adalah lebih daripada satu million kepada satu. Satu aplikasi skala linear 

langsung (dalam Pa) kepada pengukuran tekanan bunyi menyumbang kepada satu 

nombor yang sangat besar. Maka, adalah lebih praktikal untuk menjelaskan 

parameter-parameter akustik sebagai satu nisbah logarima nilai terukur dengan nilai 

rujukan. Nisbah logarima ini dikenali sebagai decibel atau dB (Harris, 1991). Pelbagai 

jenis contoh bunyi dengan nilai desibelnya ditunjukkan pada ladual 2.1. 

Apabila sesuatu bunyi menjadi satu sumber ketidakselesaan, maka ia adalah 

dikenali sebagai hingar (bunyi bising). Hingar boleh dikenali sebagai sebarang bunyi 

tidak disenangi oleh manusia (Beranek, 1992). Dalam definisi yang singkat, hingar 

adalah bunyi yang tidak dikehendaki (Harris, 1991). 

Jadual 2.1 Paras Bunyi Tipikal 

Sumber Desibel Penerimaan Pendengar 

Masa penerbangan jet 120 Tahap minimum 
mengalami kesakitan 

Relau kilang 110 Kepekatan 

Kilang yang bising dan 90 Sangat kuat 
jalan yang sibuk 

Pejabat yang bising dan 70 Kuat 
purata bising kilang 

Rumah yang bising dan 50 Sederhana 
purata bising pejabat 
Pejabat persendirian, 30 Samar 

percakapan yang sen yap 

Bisikan 10 Sangat samar 

(Sumber: Hams, 1991) 

2.2 Jenis Hingar 

Bagi memilih parameter pengukuran, peralatan yang diguna dan jangka masa, adalah 

penting bagi mengetahui jenis hingar yang terlibat (Bruel and Kjaer, 2002). Terdapat 

beberapa hingar yang tergolong mengikut sifat dan sumbernya: 

2.2.1 Hingar berterusan 

Bising yang dihasilkan oleh mesin yang beroperasi tanpa gangguan pada mod yang 

sarna, contohnya bunyi telefon, pam dan peralatan memproses. Pengukuran dengan 

jangka masa beberapa minit sahaja menggunakan peralatan tangan yang ringkas 

adalah mencukupi untuk menentukan paras hingar. 

2.2.2 Hingar bersela 

Apabila mesin beoperasi dalam dalam kitaran ataupun sesebuah kenderaan atau kapal 

terbang berialu, paras hingar bertambah dan berkurang dengan cepat. Bagi setiap 

kitaran yang berpunca dari hingar mesin, paras hingamya boleh diukur sebagai hingar 

berterusan. Akan tetapi, tempoh kitarannya mesti dicatat. Kenderaan atau kapal 

terbang yang melalu (secara individu) adalah dikenali sebagai kejadian. Bagi 

mengukur hingar sesuatu kejadian, Paras Pendedahan Bunyi (Sound Exposure Level) 

akan diukur, menggabungkan tahap dan tempoh kepada satu penghurai individu 

(single descriptor). Nilai maksimum sound pressure level juga boleh diguna. 

Sejumlah kejadian yang sarna boleh diukur untuk mendapatkan purata yang lebih jitu 

(Bruel and Kjaer, 2002). 

2.2.3 Hingar impulsif 

Hingar yang berpunca dari letupan, seperti bunyi tembakan. Hingar jenis ini adalah 

bersifat pendek dan mendadak dan kesannya yang mengejutkan menghasilkan 

gangguan yang jauh lebih hebat berbanding jenis hingar yang lain. Untuk mengukur 

paras jenis hingar ini , perbezaan antara parameter respon cepat (quickly re.sponding) 

dan respon perlahan (slowly responding) boleh diguna. Kadar pengulangan (bilangan 

impuls sesaat/ seminitl sejam/ sehari) juga mesti dicatat. 

2.2.4 Hingar nada gangguan 

Hingar jenis ini dihasilkan melalui dua cara iaitu mesm dengan bahagian yang 

berputar seperti motor, kotak gear, kipas dan pam yang sentiasa menghasilkan nada. 

Ketidakseimbangan atau pengulangan kesan menyebabkan getaran yang apabila 

dipindah menerusi permukaan ke dalam air, boleh didengar sebagai nada. Debaran 

aliran atau cecair juga menghasilkan nada yang disebabkan oleh proses pembakaran 

atau sekatan pengaliran. Nada boleh diidenfikasikan sebagai subjektif melalui 

pendengaran ataupun objektif menggunakan analisis frekuensi. Kebolehdengaran ini 

kemudiannya dihitung dengan membandingkan paras nada ini dengan paras 

komponen spektral persekitaran (Bruel and Kjaer, 2002). 

2.2.5 Hingar frekuensi rendah 

Hingar jenis ini mempunyai tenaga akustik penting yang berada dalam I ingkungan 

frekuensi 8-100 Hz dan adalah biasa dibebaskan oleh enjin diesel yang besar dalam 

kereta api , kapal dan kilang penjana kuasa. Hingar ini adalah sukar diserakkan pada 

semua arah menyebabkannya boleh didengar untuk berbatu-batu jauhnya dari 

sumbernya. Hingar frekuensi rendah ini adalah lebih mengganggu berbanding 

hingar A-weighted sound pressure level. Bagi mengira kebolehdengaran komponen 

frekuensi rendah dalam hingar, spektrumnya akan diukur dan menbandingkannya 

dengan julat pendengaran. Infrasound mempunyai spectrum yang mengandungi 

komponen penting di bawah 20 Hz. Ia lebih dianggap sebagai tekanan lebih 

daripada bunyi (Bruel and Kjaer, 2002). 

2.3 Faktor Mempengaruhi Penyebaran Hingar 

Banyak faktor yang mempengaruhi tahap hingar. Bagi menjelaskan sesuatu 

penyebaran hingar, persoalan bagaimana hingar dibebaskan dari sumbernya, 

kemudian dipindahkan melalui udara dan akhirnya sampai kepada penerima perlu 

dipertimbangkan (Smith et aI., 1996). Antara faktor penting yang mempengaruhi 

propagasi hingar adalah jenis sumber hingar, angin dan rintangan hingar seperti yang 

dihuraikan di bawah ini. 

